
ЯКОЕ ЗЛО НЕ РАБІЛАСЯ
Ў ІМЯ ДАБРА?

АД ЧАРНОБЫЛЯ ДА БУДУЧАЙ АЭС
МАРШ АПАЗІЦЫІ Ў МІНСКУ ПРАЙШОЎ МІРНА

БЕЛАРУСКАЯ ГАЗЕТА

маніфестантаў  выйсці  на
праезную  частку  вуліцы
Сурганава  была  жорстка
спыненая ДАІ. Але гэтым ра
зам  абыйшлося  без  затры
манняў.

За  гады  пасля  Чарно
быльскай  катастрофы  вы
расла  новае  пакаленне.
Многія перасталі лічыць гэ
тую тэму актуальнай. Больш
актуальнай  выглядае  тэма
будаўніцтва АЭС у Беларусі.
Меркаванні навукоўцаў ад
носна  таго,  будаваць  яе  ці
не,  будзе  ад  гэтага  больш
шкоды ці карысці, падзяліл
іся.  Падзялілася  і   думкі  ў
грамадстве.  Аднак  уладу
гэта не цікавіць. На вышэй
шым узроўні рашэнне пры
нятае.  Як  заўжды,  без  уся
лякіх   абмеркаванняў. Як і ў
выпадку з радыяцыяй, ніхто
не  збіраецца  лічыцца  з
людзьмі альбо нешта ім тлу
мачыць,  інфармаваць. Сіла
бюракратыі ёсць тайна.

А тыя, хто выступае суп
раць АЭС, ужо абвешчаны з
высокай трыбуны “ворагамі
народа”.

А. У.

Працяг “чарнобыльскай”
тэмы – у артыкуле Валерыя
Філіна “У адным кроку да рэп-
рэсій” на стар. 4

Чарнобыльскі шлях сабраў
сёлета каля 3х тысяч чала
век.  За  дваццаць  два  гады
шэсці памяці ахвяраў Чарно
быля праходзілі парознаму.

Самы  гучным  і  масавым
атрымаўся  Шлях  у  1996м
годзе, калі на праспекце Не
ўзалежнасці  (тады – Скары
ны) дэманстранты перакуль
валі міліцэйскія аўтамашы
ны. У апошнія гады ўсім заяў
нікам  ад  апазіцыі  на  ўсе
акцыі ўлады дазваляюць адз
іны маршрут: ад Акадэміі на
вук  да  плошчы  Бангалор,  у
парк  Дружбы  народаў.  І
прыкладаюць усе сілы, каб не
было ні малейшых адхілен
няў ад маршруту. Лідэры апа
зіцыі,  у  сваю  чаргу,  трады
цыйна  пачынаюць  акцыі
мітынгам ля Акадэміі, а далей
пачынаюцца разыходжанні.

Так  было  і  гэтым  разам.
Лідэр Руху За свабоду Аляк
сандр  Мілінкевіч  заявіў,
што  ўдзельнічаць  у  шэсці
па правілах, навязаных ула
дамі, лічыць ганебным. Ак
тывісты Аб’яднанай грамад
зянскай  партыі  начале  з
сваім нядаўна пераабраным
лідэрам Анатолем Лябедзь
кам таксама адмовіліся  ісці
на  Бангалор.  Астатнія
ўдзельнікі прайшлі звыклым
маршрутам. Адзіная спроба

№112, 30.4-7.5.2008 г.

У ДЗЯСЯТКУ

УДЗЕЛЬНІКІ ЧАРНОБЫЛЬСКАГА ШЛЯХУ каля Нацыянальнай
Акадэміі навук, Мінск, 26-га красавіка 2008 году.



2 Апытанне

ЯКАЯ ГАЛОЎНАЯ ТАЙНА
ПРЭЗІДЭНТА РБ?
ЮРЫ ХАШЧАВАЦКІ, КІНАРЭЖЫСЁР:

“ГЭТА ТАЯМНІЦА ЦЯЖКОГА

ДЗЯЦІНСТВА”
Самая  галоўная  яго  тайна,  што  ён  яшчэ  не  выйшаў  са

свайго цяжкага дзяцінства. Яно сапраўды, было цяжкім у ча
лавека без бацькі. Чалавека, якога ўсе шпынялі, крыўдзілі. У
тым дзяцінстве ён затрымаўся да гэтае пары. У гэтай яго та
ямніцы закладзены парадокс. Яго вельмі добра ўспрымаюць
жанчыны, але не зусім як мужчыну. А як пакрыўджанае дзіця.
Вы звярніце ўвагу – ён заўсёды скардзіцца. Напэўна, як пры
вык у дзяцінстве бегаць да мамкі і скардзіцца: “той кепскі, той
мяне пакрыўдзіў, гэты”, у яго да гэтае пары звычка і застала
ся. Ён, канечне, вырас, стаў вялікі,  але псіхіка ягоная застала
ся яшчэ таго пакрыўджанага дзіцяці. І гэта кепска, калі такое
дзіця становіцца уладаром свету. Уяўляеце, што можа са све
там зрабіць дзесяцігадовае пакрыўджанае дзіця?

ГЕНАДЗЬ, БЕСПРАЦОЎНЫ:

“ДЗЕ ГАНЧАР?”
Адказ відавочны. Колькі гадоў таму яго пісалі на ўсіх пла

тах і сценах. “Где Гончар?” Ён можа паказваць нам сына свай
го пазашлюбнага. Казаць з трыбуны, які ён неідэальны ся
мейнік. Нават з грамадзянскай жонкай магу яго ўявіць. Але
таямніцу “дзе Ганчар” ён будзе хаваць да канца дзён сваіх.

АЛЯКСАНДР ФЯДУТА, ЛІТАРАТАР:

“У ЯГО НЯМА ТАЙНАЎ”
На мой погляд, у яго няма ніякіх тайнаў. Ён пакуль не ска

заў толькі аднаго. Калі ён збіраецца сыходзіць з палітыкі. А
ўсё астатняе пра яго вядома. Калі б моцныя свету хацелі да
ведацца, у якіх банках ляжаць ягоныя грошы, я думаю, аба
вязкова даведаліся б. А іншых тайнаў Лукашэнкі я не ведаю,
пра якія б не ведала уся Беларусь.

УЛАДЗІМІР ПАПРУГА, АРХІТЭКТАР:

“АДНА З ТАЯМНІЦАЎ –

УЗАЕМААДНОСІНЫ З ПАЗЬНЯКОМ”
Гэты чалавек даўно ўжо маўчыць. Тое, што мы чуем у эфі

ры падчас селектарных нарадаў – гэта не сам чалавек. Як ча
лавека яго ўжо не існуе. Мне здаецца, грамадства не спрабуе
справакаваць яго на нейкія чалавечыя рэакцыі. Адна з таям
ніцаў – узаемаадносіны двух ключавых фігур пачатку неза
лежнасці: Зянона Пазьняка і Аляксандра Лукашэнкі. Вядома,
што напачатку 90х існавала вельмі шчыльная повязь  паміж

гэтымі людзьмі. Вядома, што Лукашэнка напачатку 90х на
простае пытанне – каго Вы лічыце найбольш уплывовым ча
лавекам, палітыкам у Вярхоўным Савеце,  без ваганняў адказ
ваў, што ёсць толькі два чалавекі, вартыя ўвагі. Зянон Пазь
няк і асабіста ён, Лукашэнка. Мне падаецца, што з неразгада
насці ці неасэнсаванасці ўзаемадачыненняў гэтых двух люд
зей шмат што закадавана ў сучаснай гіторыі Беларусі. Абса
лютна лагічнай бачыцца нелюбоў Лукашэнкі да ўсяго бела
рускага: нацыянальнай сімволікі, гісторыі, і, ўрэшце рэшт, да
народа Беларусі. Нешта ў прыватных адносінах гэтых асобаў,
мякка кажучы, не атрымалася, не гледзячы на чалавечую пры
язнасць Аляксандра Рыгоравіча да Зянона Станіслававіча.
Выглядае на тое, што Лукашэнка не быў належным чынам
ацэнены Пазняком.

ВЕРАНІКА, НАСТАЎНІЦА:

“ЎЗАЕМАДАЧЫНЕННІ Ў СВАЁЙ СЯМ’І”
Тое, зза чаго ён найбольш шалее і куды нікога не дапус

кае – гэта ўзаемадачыненні ў ягонай сям’і. Што там творыц
ца? Пра што ён гаворыць з дзецьмі? Ці часта тэлефануе жон
цы? Ці распытвае маці пра свайго бацьку? Які “на вайне загі
нуў”? Які ён сын і бацька, такі ён і чалавек. Але гэтага ён нам
ніколі не пакажа.

ВАЛЯНЦІН АКУДОВІЧ, ФІЛОСАФ:

“ЁН МАЕ

ЗВЯРЫНЫ ІНСТЫНКТ ПАЗІЦЫІ”
У адрозьненне ад Пазьняка, для Лукашэнкі важная сама

ўлада, а не тая ідэалогія, якой яна падтрымліваецца. Не ўлада
дзеля ідэалогіі, а ідэалогія дзеля ўлады. А калі яе няма, дык
яшчэ лепей. Акрамя таго, прырода яго ўзнагародзіла якас
цямі, якія гэтую прагу ўлады  дапамагаюць рэалізоўваць.  І
найпершая якасць – звярыны інстынкт пазіцыі. Ні сіла, ні та
лент, самі па сабе не даюць магчымасці трымаць уладу. Калі
Лукашэнка  ў  сваю  пару  пакінуў  дэмакратычны  лагер,  ён
інстынктам адчуў, што ні дэмакратычны шлях, ні ліберальны,
ні нацыянальны не вядуць да ўлады. Ён скарыстаў савецкае
мінулае беларускага чалавека, яго настальгію па СССР. Як
толькі пазіцыя савецкага чалавека стала слабай і невыйгрыш
най, ён яе пакідае. Яшчэ адзін складнік гэтай таямніцы – гэта
тое, што Лукашэнка дэмагог. Для палітыка мастацтва дэма
гогіі абавязковае. Калі Лукашэнка хлусіць, ён шчыра верыць,
што ён гаворыць праўду. І ён гэтай сваёй верай проста зача
роўвае слухачоў і гледачоў. Так што яго таямніцу, падсумо
ўваючы, я звёў бы да двух момантаў. Першы – гэта тое. што ён
створаны д’яблам ці Богам дзеля таго, каб выконваць функ
цыю ўлады, быць агентам улады. І  разам з гэтай прагай ула
ды ён адчувае выйгрышную пазіцыю. Увесь час кіруецца туды,
скуль можна пакіраваць, адсоўваючы сваіх апанентаў.

Адным абзацам

25 красавіка ў пасёлку
Дружны Пухавіцкага раёна
адбылася акцыя пратэсту
супраць будаўніцтва
хімічнага прадпрыемства.
(На  здымку).  Прадстаўнікі
мясцовых уладаў адмовіліся
сустракацца з жыхарамі па
сёлка. Завершылася мерап
рыемства стыхійным шэсцем
школьнікаў  і  мроладзі  па
цэнтральных вуліцах Друж
нага  да  офіса  ўладальніка
прадпрыемства  — ЗАТ “Ав
густБел”, якое спецыялізуец
ца на выпуску ядавітых пес
тыцыдаў.

25 красавіка сябры магі-
лёўскай кааліцыі дэмакра-
тычных сілаў правялі веча-
рыну памяці чарнобыльскіх
ахвяраў і ўшанавалі памяць
ахвяраў хвілінай маўчання.
Мікалай Расюк, які зранку быў
затрыманы міліцыяй, зачытаў
прысутным  свой  выступ,  у
якім падзяліўся ўспамінамі аб
аварыі, у часе якой ён праца
ваў  у  пасёлку  Прыпяць.
Ніводны з прадстаўнікоў дэм
сілаў у гэты дзень не быў пра
пушчаны да месца правядзен
ня гарадскога мітынгу з наго
ды чарговых угодкаў аварыі,
на якім прысутнічалі выключ
на афіцыйныя асобы.

“Інтэрфакс” паведаміў,
што ў Аляксандра Лука-
шэнкі тры сыны. Да апош
няга  часу  лічылася,  што
кіраўнік дзяржавы мае двух
сыноў Віктара і Дзмітрыя ад
шлюбу  з  жонкай  Галінай.
Агенцтва  Інтэрфакс паведа
міла, што насамрэч сыноў у
кіраўніка  дзяржавы  трое,
яшчэ адзін – чатырохгадовы

Мікола. Мяркуецца, што ме
навіта  яго  Лукашэнка  меў
на  ўвазе  падчас  свайго
апошняга  візіту  ў  Хойнікі ,
калі казаў, што прэзідэнтам
будзе  яго  малодшы  сын.
Пазней  гэтая  інфармацыя
Інтэрфакса  была  знята  з
сайта без тлумачэння пры
чынаў,  аднак  яе  паспелі
апублікаваць розныя сродкі
масавай  інфармацыі.
Апошнім  часам  маленькі
Мікола прысутнічае з Лука
шэнкам на шматлікіх публі
чных  мерапрыемствах,  ён
быў з ім на суботніку, на ха
кейным  матчы,  а  таксама ў
Тураве на велікоднай багас
лужбе (на здымку).

Дзяржаўны дэпартамент
ЗША звярнуўся да бела-
рускіх уладаў «з настойлі-
вым заклікам» вызваліць
грамадзяніна ЗША адвака-
та Эмануіла Зельцера «з
гуманных меркаванняў».
«Мы  дагэтуль  не  атрымалі
адказу  на  гэты  зварот»,   
сказалі  ў  пасольстве  ЗША
агенцтву  Інтэрфакс,  удак
ладніўшы,  што  зварот  быў
скіраваны яшчэ 25 красаві
ка.  Паводле  інфармацыі
супрацоўніка амбасады, які
наведаў Зельцера, «спадар
Зельцер  выглядаў  значна
слабейшым  і больш знямо

жаным, чым 27 сакавіка, калі
супрацоўніку  консульскай
службы было дазволена на
ведаць яго». Э.Зельцер быў
затрыманы 12 сакавіка 2008
года  ў  аэрапорце  Мінска,
куды прыляцеў для каротка
часовай сустрэчы.

1 траўня дэмакратыч-
ныя левыя сілы Беларусі
збіраюцца адзначыць у
Мінску на плошчы Банга-
лор з 12 да 15 гадзінаў дня.
Тым  часам  адзін  з  лідэраў
“Еўрапейскай  кааліцыі”,
старшыня “Народнай грама
ды” Мікола Статкевіч заклі
кае  1  траўня  ўзяць  удзел  у
еўрамаёўцы. Яна адбудзецца
ў  Мінску  каля  Нацыяналь
най бібліятэкі а 12 гадзіне.
Статкевіч заявіў у  інтэрвію
Радыё  Свабода,  што  не
збіраецца ісці на Бангалор.

3 траўня ў мястэчку
Крупкі адбудзецца суд над
Алесем Пушкіным.  Маста
ка будуць судзіць за перфо
манс у пасёлку Бобр, прыс
вечаны 90ым угодкам БНР.
Яго ўдалося зладзіць толькі
27 сакавіка, бо два дні хата
Пушкіна  была  блакавана
міліцыяй. Фотаздымкі з пер
фоманса  можна  бачыць  на
сайце www.pushkin.by

У Воршы на заводзе
“Чырвоны барацьбіт” ад-
рамантавалі макет рэак-
тыўнага мінамёта БМ-13 –
“Кацюшы”, якая стаіць на
высокім беразе Дняпра.
“Кацюша” была ўсталявана ў
гонар  25годдзя  першага
залпа рэактыўнага комплек
са. 42 гады мемарыял не рэ
канструяваўся, а ў канцы 90
ых “Кацюша” некалькі гадоў
прастаяла з выявай свастыкі
на кабіне, намаляванай мяс
цовымі неанацыстамі. Цяпер
машыну цалкам ачысцілі ад
старой фарбы.

У Браслаўскім раёне ў да-
рожна-транспартным зда-
рэнні загінуў лось. Ён рап
тоўна выскачыў з лесу на да
рогу перад “Аўдзі6”. Кіроўца
не паспеў затармазіць, у вын
іку пасажырка была дастаўле
ная ў хірургічнае аддзяленне
Браслаўскай ЦРБ, а лось загі
нуў на месцы.

ПАТРАБУЮЦЦА ГІСТОРЫКІ
(ПУБЛІКУЕЦЦА НА ПРАВАХ РЭКЛАМЫ)

Фота БелТА

Суседзі

Бакалаўрская  праграма
“Гісторыя Беларусі і культур
ная антрапалогія” Еўрапейска
га Гуманітарнага ўніверсітэту
(Вільня) была распрацавана з
улікам патрабаванняў да вы
пускнікоў гістарычных факуль
тэтаў  універсітэтаў  Еўропы.
Яна  дае  грунтоўныя  веды  ў
гісторыі Беларусі і Еўропы, а
таксама ў галіне сацыяльнай,
культурнай і гістарычнай ант
рапалогіі ды іншых гуманітар
ных дысцыплін.

У праграме заняты вядо
мыя  беларускія  гісторыкі,
якія паспяхова спалучаюць
выкладанне  і  навуковую
дзейнасць.

Адпаведна, нароўні з тра
дыцыйнымі курсамі (напрык
лад,  “Гісторыя  Беларусі  ад
старажытнасці  да  канца  18
ст.” або “Палітычная гісторыя
Еўропы”) студэнты вывуча
юць прадметы, якія адсутні
чаюць у вучэбных праграмах
большасці ўніверсітэтаў Бе
ларусі. Гэта “Гісторыя штод
зённасці”,  “Гісторыя  Цэнт
ральнаУсходняй  Еўропы”,
“Гендэрная  гісторыя  Бела
русі”, “Метадалогія і метады
гістарычнага даследавання”,
“Культурная і сацыяльная ан
трапалогія”,  “Уводзіны  ў
біблістыку”...

Адзін з прыярытэтаў гурт
ка – вывучэнне “беларускай
Вільні”, у тым ліку пошук ма
гілы Каліноўскага, выяўленне
рэдкіх гістарычных дакумен
таў,  экспедыцыі  па  вуснай
гісторыі (oral history).

Выпускнікі праграмы змо
гуць працаваць навуковымі
супрацоўнікамі музеяў, экс
курсаводамі, выкладчыкамі
гістарычных дысцыплін, выс
тупаць у якасці экспертаў у
праблемах гістарычнай спад
чыны, праводзіць самастой
ныя  даследаванні  ў  галіне
гістарычнай навукі або пра
цягнуць навучанне ў магіст
ратуры.

Праграма прапануецца як
у дзённым, так  і ў завочным
фармаце.

Набор студэнтаў – абвеш
чаны.

Звяртайцеся  на  адрас:
www.ehu.lt

НАШТО БАЙКАТАВАЦЬ
“ДАЖЫНКІ”?
РАЗМОВА ПРА ПЛЮСЫ І МІНУСЫ “ДАЖЫНАК”

З АРШАНСКІМ КРАЯЗНАЎЦАМ ІГАРАМ КАЗІМЕРЧАКАМ
 – Я чула, што ў аршанскіх

актывістаў была ідэя ігнара-
ваць гэтыя “Дажынкі”.

– Шчыра кажучы, дрэнна
сабе ўяўляю, як можна байка
таваць “Дажынкі”. Што я на
гэтае свята не пайду, упэўне
ны  на  80  адсоткаў.  Альбо
мяне міліцыя не дапусціць,
альбо  я  сам  з’еду…  Калі  ў
Бабруйску  былі  “Дажынкі”,
мясцовых актывістаў за не
калькі  дзён  саджалі  –  “для
прафілактыкі”. Але ад таго,
што я не пайду, што зменіц
ца? “Дажынкі” ўсё адно адбу
дуцца. Гэта ж нагода для люд
зей  выйсці  ў  горад,  паесці
шашлыкі ды напіцца.

–  А  Вашае  стаўленне  да
“Дажынак”?

–  Добра,  што  яны  прой
дуць ў Оршы… Таму што ідзе
ўбухванне шалёных грошай, і
за гэты кошт можна зрабіць
некаторыя рэчы для горада,
якія сам горад бы не пацяг
нуў.  Орша  захлынаецца  ад
праблем… Праўда, для краі
ны гэта кропля ў моры. Каб
шляхам  “Дажынак”  давесці
ўсе беларускія гарады да ладу,
трэба  118  гадоў  –  па  коль
касці  раёнаў.  А  пасля,  праз
118  гадоў  –  зноў  пачынаць
ладзіць  “Дажынкі”...  Оршы
добра. Робіцца рэстаўрацыя
Езуіцкага калегіўма – выдат
на. Сам горад не здолеў бы
вырашыць гэтую праблему.

–  Значыць,  “Дажынкі”
ўспрымаюцца са знакам зна
кам плюс?

–  У  межах  Оршы  –  так.
Але ёсць і мінусы… Усё робі
цца вельмі дзіўна. Мост праз
Аршыцу павінны былі адкры
ваць ужо тры разы, апошні
раз 10 красавіка, а ён ўсё не
зроблены… Плітку на ходні
ках па тры разы перакладва
юць.  Вялікі  мінус  –  у
шматлікіх суботніках, для ар
шанцаў  іх  павінна  прайсці
шэсць ці сем. Зносяць пры
ватныя  дамы  без  папярэд
жання… Гэта дамы на беразе
каля Прыдняпроўскага парку
і на Савецкай. І кампенсацыі
там  не  такія,  як  належыць.
Усё тэрмінова, усё хутка. Гэ

тымі справамі мусіла б зай
мацца  пракуратура  –  на
колькі законна робіцца гэтае
высяленне. Але тут ужо спра
ва не ў “Дажынках”, а ў адно
сінах уладаў да людзей.

–  Вы  сказалі,  што  горад
захлынаецца ад праблем. Ад
якіх?

–  Беспрацоўе  жахлівае…
Заводы стаяць, як музеі пад ад
крытым небам. Станкі на нека
торых з іх трафейныя – яшчэ з
фашысцкай свастыкай. Праб
лем шмат паўсюль. Проста, калі
пра  праблемы  не  гаварыць,
дык яны і не вырашаюцца. А
калі гаварыць, тады яны, пры
намсі,  “на  слыху”  і  людзі
імкнуцца іх вырашаць. Цэнтр
да “Дажынак” большменш да
вядуць да ладу, а на перыфе
рыі – страх. Напрыклад, раён
“Заходняя”, там упершыню за
дваццаць гадоў пачалі класці
дарогу. Там няма лазні, а гэта
прыватны сектар, няма гара
чай вады, у асноўным там жы
вуць старыя пенсіянеркі, якім
трэба  цягаць  гэтую  ваду  і
грэць. Мая бабуля там жыве,
хворая, ужо даволі старая, яна
ў  лазню  выбіраецца  толькі,
калі прыязджае нехта з радні і
дапамагае,  сама  яна  ўжо  не
можа ехаць далёка... Агулам
складаецца даволі нязручная
сітуацыя для жыцця. Каля му
зея “Млын” нядаўна адбылося
забойства.  Забілі  чалавека
зусім маладыя хлопцы, аднаму
з іх 17 гадоў. Вялікая праблема
–  занятасць  моладзі.  Юнакі
стаяць каля “парапетаў” на Ар
шыцы і п’юць, добра, калі яшчэ
піва, а не “чарніла”.

ПАЛІНА КАЧАТКОВА

ІГАР КАЗІМЕРЧАК

У ДЗЯСЯТКУ...
У БЕЛАРУСІ ЗАБІВАЮЦЬ ЧАСЦЕЙ, ЧЫМ
У ЗША, АЛЕ МЕНШ, ЧЫМ У ВЕНЕСУЭЛЕ

Газета  Financial  Times
апублікавала ў сваім нядзель
ным дадатку цікавыя звесткі
адносна колькасці вагняст
рэльнай зброі ў свеце і коль
касці забойстваў, якая здяйс
няецца  з  дапамогай  гэтай
зброі ў розных краінах свету.
Як піша газета, большая част
ка ўсёй стралковай зброі ў
свеце  належыць  не  войску
(225 мільёнаў адзінак), а зна
ходзіцца  ў  руках  у  грамад
зянскіх асобаў (650 мільёнаў).

Па колькасці забойстваў з
такой зброі лідзіруе Калумбія
– 55 забойстваў на 100 тысяч
насельніцтва. Яе  су
сед  Венесуэ
ла, якая зрабі
лася апошнім ча
сам  блізкім  партнё
рам Беларусі, на чацвёр
тым  месцы  (49).  А  вось
ЗША, якую заўсёды прывод
зяць  у  прыклад  як  адну  з
найбольш  крымінальных
краінаў, колькасць забойстваў
на 100 тысяч – 4. У Расіі, якая
цяпер на 12м месцы, гэты па
казчык  прыкладна  ў  восем
разоў вышэйшы. У Беларусі,
паводле апошніх звестак – 8,3.

Сярод краінаў, дзе коль
касць  забойстваў  складае
менш  1  на  100  тысяч  –    Ку
вейт, Германія, Нідэрланды,
Аман, Японія, Сінгапур.

Яшчэ  нядаўна  Беларусь
уваходзіла ў першую дзясятку
краінаў па колькасці забой
стваў. Расія была на пятым мес
цы. Але і цяпер РБ займае до

сыць  высокае  25  –е  месца,
апярэджваючы і Ўкраіну і – на
шмат – ЗША, якія апынуліся на
саракавым. Трэба адзначыць,
што большасць гэтых звестак
узятая з Вікіпедыі (інтэрнэтэн
цыклапедыі) і таму яны могуць
быць не заўсёды дакладнымі.
Асабліва, калі краіны ўтойва
юць  непажаданую  інфарма
цыю ад ААН і іншых міжнарод
ных арганізацыяў.

Што тычыць інфармацыі FT
адносна  колькасці  адзінак
зброі, газета спасылаецца на
звесткі аўтарытэтнага Інстыту
та міжнародных даследванняў
у Жэневе (Graduate Institute of
International Studies).

З гэтых даследванняў вы
нікае, што колькасць за

бойстваў не абавяз
кова  адпавядае

колькасці зброі
на  руках  у  на
сельніцтва. На
прыклад,  у  Еў
ропе найбольш
вагнястрэльнай
зброі ў Фінлян
дыі  (56 адзінак
на 100 тысяч ча
лавек), Швецыі і

Швейцарыі,  дзе  забойствы
здараюцца надзвычай рэдка.
А ў некаторых бедных краі
нах  з  традыцыйна  высокім
узроўнем гвалту працэнт уз
броеных грамадзянаў значна
ніжэйшы.  Так  у  Нігерыі  на
100  чалавек  зброя  ёсць
толькі ў аднаго.

Аглядальнік

Статыстыка
№112, 30.4-7.5.2008 г.

ПРЭСА СВАБОДНАЯ І НЕСВАБОДНАЯ
Паводле апошняга дакладу

няўрадавай  амерыканскай
арганізацыі Freedom House,
летась  Беларусь  заняла  ў
Індэксе свабоды слова 188е
месца са 195ці. У 2006м год
зе РБ была на 186м месцы,
сёлета – на 11м знізу. Апош
няе традыцыйна заняла Паў
ночная  Карэя.  Ужо  шмат
гадоў РБ знаходзіцца ў катэ
горыі несвабодных краін, дзе
свабодная прэса або адсутні
чае або распаўсюджваюцца ў

мізернай колькасці. У разрад
несвабодных трапіла і Расія. У
яе 170е месца. Украіна лічыц
цца  часткова  несвабоднай
(53е). Да свабодных краінаў –
нашых суседзяў у Еўропе, ёй
засталося  зусім  крыху.
Польшча ў гэтым спісе займае
51е месца, Латвія – 40е, Літва
25е. Самай свабоднай прэса
лічыцца ў Фінляндыі, якая за
няла 1е месца.

Паводле Freedom House
і Радыё Свабода

Гаспадыня

У АДНЫМ КРОКУ ДА РЭПРЭСІЙ
“ВОРАГІ НАРОДА” УЖО З’ЯВІЛІСЯ
Герой вядомай савецкай
стужкі “Іронія лёсу...”
заўсёды пад Новы год
хадзіў у лазню. Аляксандр
Лукашэнка кожны год на
26 красавіка наведвае
чарнобыльскія рэгіёны,
дэманструючы свой
клопат пра пацярпелых ад
аварыі на ЧАЭС.

Таксама  традыцыйна
кіраўнік дзяржавы не абмя
жоўваецца ў сваіх публічных
заявах чарнобыльскай тэма
тыкай. Гэтым разам ён, адш
турхнуўшыся ад “тэмы дня”,
перайшоў на будучую АЭС, а
потым на апанентаў ядзер
най энергетыкі. Лукашэнка
сцвярджаў, што будзе жорст
ка  спыняць  спекуляцыі  на
конт стварэння беларускай
атамнай  электрастанцыі.
Праціўнікаў гэтай ідэі ён на
зваў “бандытамі ад палітыкі”
ды  “ворагамі  народа”  –
відаць, з глыбіняў лукашэн
кавай падсвядомасці выплыў
улюбёны сталінскі выраз.

Можна  дадаць:  “Усе,  хто
не з намі – супраць нас! Са
цыялістычная Бацькаўшчына
ў небяспецы!..” А далей заста
ецца крок да рэпрэсій: хай
сабе не ў выглядзе масавых
расстрэлаў (у ХХІ стагоддзі на
еўрапейскім  кантыненце
гэта было б занадта), аднак
ёсць і іншыя магчымасці.

Вось  толькі  адзін  свежы
прыклад. Мінская настаўніца
з школы №201 Таццяна Мо
лакава паскардзілася “Камса
мольскай  праўдзе”  на  тое,
што  яе  і  калегаў  прымусам
заганяюць у прапрэзідэнц
кую “Белую Русь”. Неўзабаве
пасля публікацыі ў рэдакцыі
з’явілася “дэлегацыя абура
най грамадзкасці”. Настаўнікі
прынеслі калектыўны ліст з
110 (!) подпісамі членаў там
тэйшай пярвічкі “Белай Русі”,
у якім ганьбілі маладую кале
гу. Сярод іншага, прагучаў  і
такі папрок: Молакава “выву
чае італьянскую мову і хутка
эмігрыруе”. Падпісанты жа
далі, акрамя настаўніцы, па

караць і журналіста, які нава
жыўся  напісаць  пра  гэтую
гісторыю...

Між  іншым,  у  Хойніках
яшчэ  адным  хітам  сезону
стаўся абяцанак разабрацца з
чыноўнікамі,  якія  пабеглі  ў
“Белую Русь” і пачынаюць за
ганяць туды іншых (глядзі вы
шэй).  “Я  ў  яго  (чыноўніка)
спытаю: навошта ён туды пай
шоў? Яму што, працы не ха
пае?”, – гразіўся Лукашэнка.

Кіраўнік дзяржавы публічна
дэманструе нездавальнне, а
чыноўнікі  ўсё  адно  робяць
сваё. Мусіць, насуперак яго
най волі. Атрымліваецца, што
“Белая Русь” – амаль што апа
зіцыйная арганізацыя. На чале
з міністрам адукацыі Аляксан
драм Радзьковым, якому сва
ёй “працы не хапае”.

Аднак  штосьці  замінае
зазвычай рашучаму кіраўні
ку дзяржавы звольніць чы
ноўніка...

Акрамя апанентаў будаўн
іцтва  АЭС,  дасталося  і  сяб
рампартнёрам з Усходу. Бе
ларускарасійскія стасункі,
паводле  Лукашэнкі,  самыя
добрыя,  аднак  маскоўская
эліта “хотела бы иметь Бела
русь, как ручную собачку».

Такія адносіны ўжо выгля
даюць вычварэннем. Аднак у
нас  ёсць каму  бараніць  го
нар краіны. “Я сказаў – не! –
заявіў Лукашэнка. – Сказаў
гэта  сумленна  і  адкрыта
сваім партнёрам”.

За савецкімі часамі рашу
чае “не” звычайна гаварылі з
той ці  іншай нагоды варож
дым сілам, кшталту амеры
канскіх імперыялістаў. Цяпер
адмаўляць даводзіцца парт
нёрам, сябрам  і практычна
братам,  з  якімі  Лукашэнка
колькі часу таму падпісаўся
на стварэнне агульнай дзяр
жавы. Цяпер ён імкнецца пе
рашкодзіць  іхным спробам
прыватызаваць Беларусь.

Не менш рашучае “не” гу
чыць  і  на  адрас  некаторых
капіталістаў,  якія  нібыта
толькі  і чакаюць, пакуль  ім
дазволяць  прыйсці  ў  Бела

русь, Лукашэнка падкрэсліў,
што не любыя інвестыцыі нам
патрэбныя.  “Сёння  багата
інвестараў, гатовых, прыкла
дам, пабудаваць у нас аўтаза
вод,  аналагічны  нашаму
МАЗу, – паведаміў кіраўнік
дзяржавы, – Я што, павінен
падтрымліваць гэткія  інвес
тыцыі. Не!”

Просценькае  пытанне:  а
чаму? Хіба на такім заводзе
не з’явіліся б новыя працоў
ныя  месцы  для  беларусаў?
Хіба ён не плаціў бы падаткі ў
дзяржаўны бюджэт? Хіба, на
рэшце, ён бы не спрыяў праз

Палітыка

канкурэнцыю больш імкліва
му развіццю самога МАЗу?

Але  канкурэнцыі  цяпе
рашняе беларускае кіраўніц
тва пазбягае хоць у эканомі
цы, хоць у палітыцы. Таму не
дазваляе  стварыць  яшчэ
адзін аўтазавод. Аднак трэба
памятаць,  што  на  Беларусі
свет клінам не сышоўся. Інве
стар, які жадае ўкласці гро
шы ў аўтазавод, проста пабу
дуе яго ў Польшчы, ці ў Літве,
ці ў Расіі, ці ва Ўкраіне... А мы
застанемся з МАЗам, як  з но
сам. І з “Белай Руссю”.

ВАЛЕРЫ ФІЛІН

МАНІФЕСТАНТЫ запускаюць паветранныя шарыкі са знакам
радыяцыі падчас «Чарнобыльскага шляху». Мінск, 26 красавіка
2008 году.

ЧАМУ БЕЗ ФЛІКЕРА?!
АЛЬБО ПЕРШЫЯ Ў ЕЎРОПЕ ПА КОЛЬКАСЦІ ГАЗЕТ

“Советская  Белоруссия”
заклапацілася магчымым рас
колам у Аб’яднаных дэмакра
тычных сілах. І, вядома, асноў
ную прычыну афіцыйныя ана
літыкі бачаць толькі адну.

“Разве непонятно, что в Ва-
шингтон, скажем, излюбленные
деятели политоппозиции при-
езжали недавно отнюдь не лю-
боваться Капитолием, а в рас-
чете на финансовое вспомоще-
ствование. С точки зрения ус-
тоявшейся партийной этики в
этом нет ничего зазорного. Не
на госбюджет же, в конце кон-
цов, рассчитывать нашим ре-
волюционерам! Тем более что
деньги не пахнут. Но деньги,
даже если не имеют запаха, —
вещь еще и вполне конкретная.
Они, как показывает жизнь, об-
ладают одной особенностью —
могут поссорить даже друзей
(…)  партийное деление почко-
ванием, предположу, — только
начало мощного процесса. Са-
мому встать у штурвала, от-
теснить других рулевых, на-
правлять и делить деньги за-
рубежных друзей сегодня хочет-
ся многим. Думаю, в самое бли-
жайшее время мы станем сви-
детелями рождения новых
партийных “звезд” с малоизвес-
тными или совсем неизвестны-
ми пока фамилиями. И будут
они твердыми и убежденными, с
хорошо подвешенным языком и,
что характерно, все, как один,

готовы “пострадать за на-
род”. Но — за предоплату!”

А як наконт сяброў Мала
дога Фронту, якія без пера
даплаты цягнуць тэрміны? Як
наконт  Казуліна,  які  перад
сытай Нямеччынай аддаў пе
равагу вашай баландзе? Не
трэба так безаглядна мерка
ваць пра ўсіх па сабе.

А  “Рэспубліка”  піша  пра
кампанію ўкаранення фліке
раў у беларускім грамадзтве.

“Еще несколько лет назад
многие из нас (автор статьи
не исключение) даже не слыша-
ли  слова «фликер». А сегодня
спроси любого малолетку, и он
со знанием дела объяснит,
что  небольшой предмет-све-
тоотражатель во много раз
снижает риск наезда транс-
портного средства на пеше-
хода в темное время суток.
Отмечу, что ГАИ при содей-
ствии СМИ, других помощни-
ков в последнее время «фли-
кернула» (то бишь стартану-
ла) очень мощно. Все мы  хоро-
шо знакомы и с телевизионной
рекламой, вразумительно
разъясняющей предназначение
фликера.

Коллега рассказал, как, ока-
завшись в полесской глубинке,
стал свидетелем разноса, ко-
торый устроил начальник ме-
стной милиции участковому
инспектору, составившему
всего один протокол по поводу

отсутствия у пешеходов
фликеров (...)

Сам я также столкнулся с
подобным фактом во время
командировки на Гродненщи-
ну. Присутствовал на дне ин-
формирования, который про-
водился на одном из передовых
предприятий. Когда дело дош-
ло до вопросов, встал мужчи-
на и рассказал, как вечером по-
нес на улицу высыпать в кон-
тейнер ведро с мусором, а
тут его запеленговал бди-
тельный страж порядка.
Стал допытываться, почему
он без фликера, грозил наказа-
нием. ”

Гэта яшчэ кветачкі. Вось у
горадзе Васілевічы мясцовая
міліцыя наладзіла цэлую ак
цыю. Па вуліцах ездзіў фур
гон і ўсіх безфлікерных зага
нялі ў гэты імправізаваны аў
тазак. Улоў выдаўся багаты.
Чалавек трыццаць. І кожнаму
штраф  ў  17500  рублёў.  Ня
кепскі клопат пра жыццё пе
шаходаў.

А яшчэ “Рэспубліка” публі
куе проста сенсацыйныя сло
вы міністра інфармацыі Руса
кевіча.

“Количество газет, издава-
емых и распространяемых в Бе-
ларуси, в расчете на 1 жителя
практически самое высокое в
Европе. Значит, печатное сло-
во в Беларуси востребованно,
люди много читают. Такое

мнение высказал министр ин-
формации Республики Беларусь
Владимир Русакевич  (…)

— Наш метод — развитие
белорусских СМИ, особенно
электронных, издание газет
на иностранных языках и их
распространение, — подчерк-
нул Владимир Русакевич. — Мы
сами, без посредников, должны
рассказывать всему миру о Бе-
ларуси, о нашей политике, эко-
номике, жизни. Пусть чита-
тель имеет различную инфор-
мацию, пусть сам вырабаты-
вает собственное мнение.

Был затронут и вопрос
развития Интернета. По
мнению Владимира Русакеви-
ча, необходимо, чтобы Ин-
тернет-издания были зареги-
стрированы как средства
массовой информации, чтобы
на них распространилось дей-
ствие Закона “О средствах
массовой информации”. Тогда
будут урегулированы вопросы
защиты авторских прав, а
также чести и достоинства в
Интернете.”

Пра  якіх  гэта  пасярэдні
каў  кажа  Русакевіч?  На  са
мых  папулярных  сайтах  –
такіх, як “Хартыя”, “Белорус
ский партизан” ды “Беларус
кія Навіны” працуюць бела
рускія  грамадзяне.  І  пры
мусіць беларусаў замест  іх
чытаць у інтэрнэце “Рэспуб
ліку” не пад сілу нават тако
му  важнаму  вяльможу,  як
міністр інфармацыі.

МЕДАЛЬ ЗА СМЕЛАСЦЬ

На мінулым тыдні “Начная
Свабода”  нагадвала  часам
крывавую карыду, а не проста
радыёперадачу.  Адзін  раз
Аляксей Знаткевіч запрасіў у
просты эфір лідэра Маладога
Фронту  Змітра  Дашкевіча  і
прадстаўніка суполкі сексуаль
ных меншасцяў спадара Палу
яна. На другі дзень госцем на
радыё быў начальнік галоўна
га ідэалагічнага ўпраўлення
адміністрацыі прэзідэнта спа
дар Янчэўскі. Аляксею Знатке
вічу,  які  паклікаў  у  просты
эфір такіх суразмоўцаў, мож

на даваць медаль за смеласць.
Аднак, як слухач я мушу адз
начыць – талент нашых паліты
каўідэолагаў не адказваць на
пытанні пераўзыходзіць май
стэрства журналіста задаваць
пытанні. На кожнае слова вя
дучага Радыё Свабода ў гасцей
было  загадзя  падрыхтавана
дзесяць словаў прапаганды.
Можа, калі б вядучы мог за
даць дадатковыя пытанні, дык
атрымалася б і больш змястоў
ная дыскусія. Але вядучы пера
водзіў гутарку на іншую тэму,
а на іншую тэму ў госця заўсё

ды падрыхтаваны свой “неасп
рэчны аргумент” і замест сва
боднага  радыё  ў  эфіры  мы
чулі палітычны мітынг.

У часы сярэднявечча на фа
культэтах  тэалогіі  існавала
такое  практыкаванне  –
спрэчка адваката анёла з ад
вакатам д’ябла. У часе гэтай
вучнёўскай дыскусіі дазваля
лася задаваць самыя розныя,
нават блюзнерскія пытанні.
Затое  потым  у  рэальным
жыцці адвакат анёла мог пе
раканаўча  даказаць  сваю
праўду. Можа, варта паспра
баваць  наладзіць  на  сучас
ным радыё аналагічныя прак
тыкаванні, каб змагары за дэ

макратыю, свабоду слова і на
цыянальны росквіт вучыліся
перамагаць.

Моўныя заўвагі. На Свабод
зе ёсць папулярная ў слуха
чоў перадача – Агляд лістоў.
Вядучы спадар Жданко адзін
раз сказаў так: “Пачну з ліста
нашага даўняга слухача спа
дара Бусела...” Але ж гэта на
пісаў наш зямляк, а не які за
межнік.  І прозвішча спадара
Бусла павінна было б змяняц
ца паводле правілаў беларус
кай мовы. З імёнамі слухачоў
ўсё ж трэба быць больш аку
ратнымі. Яны могуць пакрыў
дзіцца і больш не напісаць.

СЯРЖУК ВІТУШКА

Саюздрук

Як робяцца хвалі

АЛЕСЬ КАНЮЦІЧ

СЫРАВІНА
ЯКОЕ ЗЛО НЕ РАБІЛАСЯ Ў ІМЯ ДАБРА?

У пачатку 2003 году я быў у
польскім Уроцлаве. Нягледзя
чы  на  ваенныя  разбурэнні,
залатаныя недарэчнай сацыя
лістычнай забудовай, застаўся
ў гэтым горадзе рамантычны
дух, які натхняў колісь Э.Т.А.
Гофмана  на  стварэнне  яго
дзівосных казак і аповесцяў.

І я ўсур’ёз намерваўся ата
барыцца там надоўга. Нічога
з гэтага не выйшла, але гэта
ўжо асобная гісторыя.

Якраз 5 сакавіка таго году
спаўнялася  50  гадоў  з  дня
смерці Сталіна. У радыё я чуў
дыскусію на гэтую тэму. Адзін
з суразмоўцаў патэтычна пы
таўся  –  што  зрабіў  Сталін
добрага для Польшчы? І сам
сабе адказваў – Нічога!

А мне падумалася, а як жа
Ўроцлаў? Гданьск, Ольштын
ды  ўсе  мазурскія  землі?  Ці
быў у палякаў хоць наймен
шы шанец вярнуць тое, што
было  страчана  многія  ста
годдзі таму? Не, не было.

А беларусы змаглі б аб’яд
нацца,  калі  б  не  воля
“дзядзькі  Джо”?  Пра  тое,  з
чыёй ласкі літоўцы памянялі
“часовую сталіцу” на пастаян
ную, з вежай Гедыміна, і гава
рыць не варта.

Але  –  Катынь,  Курапаты,
высылкі  і  вывазы  да  мора
Лапцевых...

Ёсць афарызм “дао” – “Зло
можа  быць  сыравінаю  для
дабра”.

Існуе  і  такое  –  “Нельга
збудаваць  шчасце  на  няш
часці іншых”. Можна.

Калі мы цешым вока, глед
зячы на Мірскі замак ці пала
цы ў Нясвіжы, то й не задум
ваемся,  колькі тысячаў хало
паў пралівала крывавы пот
для таго, каб адна адзіная ся
м’я, адзін род жыў у раскошы
і мог сабе дазволіць усё.

У “Пятры І” Аляксея Талсто
га надзвычай добра апісана,
як будаваўся на людскіх кас
цях Пецярбург, які цяпер так
захапляе ў “белыя ночы”.

Уладзімір Салавухін заўва
жыў аднойчы, што калі б заў
сёды  панавала  справядлі
васць і багацце было “разма
зана роўным слоем”, дык не
было б нічога – ані пірамідаў,

ані замкаў ды сабораў.
Што ж, “размазвалі” ўжо, –

адбіралі і дзялілі.
І высветлілася – дабро так

сама можа быць сыравінаю
для зла.

Цяпер  Маркса  і  Энгельса
многія малююць гэткімі “слу
гамі сатаны”. Але ў эпоху ства
рэння  “Маніфеста  камуні
стычнай партыі” англійскі пар
ламент прыняў закон, які заба
раняў  выкарыстоўваць  на
працы  ў  шахтах  дзяцей,  ма
ладзейшых за шэсць гадоў. А
сямігадовыя – няхай працу
юць. Ды й дарослыя мелі на
фабрыках умовы працы, якія
нагадвалі дантаўскае пекла. То
ці ж не хацелася любому сум
леннаму  чалавеку  такі  свет
зруйнаваць “до основанья”? А
Марксу і Энгельсу было тады
па дваццаць з гакам.

Гэткія “маладафронтаўцы”
ХІХ стагоддзя.

Абвінавачваць Маркса за
ГУЛАГ  –  гэта  як  вінаваціць
Леанарда да Вінчы ў смерці
генерала Лебедзя, што раз
біўся на верталёце.

Дарэчы, і сталінскія, і гітле

раўскія канцлагеры стваралі
ся, вядома ж, з добрымі наме
рамі. І ўвогуле – а якое вялі
кае зло не рабілася ў імя даб
ра? Дабра з вялікай літары?

Іспанскі біскуп, які загадаў
сабраць  у  адно  месца  ды
спаліць усе рукапісы ацтэкаў
ды мая – ці ж не быў перака
наны, што робіць высакарод
ную  справу?  А  “камісары  ў
пыльных шлемах”, што ўзры
валі храмы і секлі іконы, ці ж
не хацелі вызваліць “трудзяш
чыхся” ад цемрашальства?

А  ўсе  войны  –  ад  Пуніч
ных да цяперашняй ірацкай –
ці ж не распачыналіся ў  імя
справядлівасці? А вось глаба
лізацыя, якая не на словах, а
на справе яднае свет,  і тым
самым рэальна змяншае ры
зыку новай сусветнай вайны,
–  і, нібы асфальтавы каток,
нівелюе і нішчыць усё нацыя
нальнае, адметнае?..

А правы чалавека, недаты
кальнасць асобы – ооо! Ці
ж  гэта  не  святое?  Але  мяр
зотнікі,  што  цэлы  месяц
палілі Парыж, а паліцыя бая
лася іх пальцам крануць?..

А  наша  беларускае  цяпе
рашняе становішча – для чаго
будзе сыравінай: дабра ці зла?

АЛЕГ АБЛАЖЭЙ

Пра дзень 1 траўня нашы
продкі сказалі б: на Кузьму. На
Кузьму сеялі моркву і буракі.

3 траўня 1791 году Сойм
Рэчы Паспалітай зацвердзіў
Канстытуцыю – першую ў Еў
ропе, другую ў свеце і апош
нюю для супольнае дзяржавы
Польшчы  і Вялікага Княства
Літоўскага. Тагачасныя белару
сы жылі паводле гэтай кансты
туцыі  да  захопу  беларускіх
земляў Расійскай імперыяй. У
Польшчы памяць пра тую кан
стытуцыю і сёння ўшаноўва
ецца на дзяржаўным узроўні.

4 траўня 1933 году адбыўся
галодны бунт у Барысаве. Калі
прадуктовыя  нормы  ў  СССР
былі зменшаныя ўдвая, натоўп
барысаўскіх жанчын разам з
дзецьмі рушыў да прадукто
вых складоў. У выніку частка
складоў была разрабаваная.
Пасля  гэтага  супрацоўнікі
НКВД  паспрабавалі  спыніць
жанчын, але ім гэта не ўдало
ся. І тады жанчыны рушылі да
запалкавай фабрыкі, каб выкл
ікаць на вуліцу сваіх мужчын.
У ноч з 3 на 4 красавіка 1933
году  каля  1400  барысаўцаў
былі арыштаваныя, дзвесце з
іх былі расстраляныя адразу,
астатніх выслалі ў сталінскія
канцлагеры. Ніводзін з высла
ных дадому не вярнуўся.

6 траўня ў Беларусі вялікае
традыцыйнае  свята  –  Юр’я.
Менавіта  гэты  дзень  нашы
продкі лічылі пачаткам сапраў
днае  вясны,  на  Юр’я  першы
раз пасля зімы аглядалі палеткі
і  выганялі  на  пашу  жывёлу,
якой  да  гэтага  дня  мусіла
хапіць зімовых запасаў корму.

7 траўня  1942  году  ў
Мінску фашысты павесілі Ісая
Казінца, кіраўніка гарадскога
патрыятычнага падполля. Пас
ля вайны доўгі час лічылася,
што гэтае падполле стварылі
самі  нямецкія  акупанты  –  з
правакацыйнымі  мэтамі.
Прычына  такога  стаўлення
была ў тым, што падполле тое
ўзнікла ў першыя ж дні акупа
цыі само, без указання з Мас
квы. Тым не менш, у Мінску
ёсць вуліца імя Казінца уі па
мятны  знак  у  Цэнтральным
скверы – на месцы, дзе яго па
каралі смерцю.

Стрэмкі

Фотафакт
ЧЫТАЧ у нацы-
янальнай воп-
ратцы прагля-
дае дзяржауную
рэгіянальную га-
зету “Жыццё
Палесся” на XII
выставе “СМІ ў
Беларусі”, Мінск
28 красавіка
2008 году.

МАЙ, МІР, ПРАЦА
Дзесяцігоддзямі  са

вецкія  людзі  хадзілі
пад гэтым лозунгамі на
першамайскія дэманст
рацыі. Адным з харак
тэрных  увасабленняў
гэтых лозунгаў, можна
сказаць, былі скульпту
ры на франтоне Пала
цу  прафсаюзаў  у
Мінску  –  яшчэ  адным
сімвале  савецкай
эпохі. Але эпоха скон
чылася.  Сімвалы  адп
раўляюць на рэстаўра
цыю.  Няма  сумневу,
яны  вернуцца  на  свае
месцы,  бо  “сталінскі
рэнесанас” у архітэкту
ры ўсё яшчэ застаецца
“фірменнай  маркай”
гораду – для турыстаў.

А вось наконт свята
“салідарнасці працоў
ных” ёсць сумненні. За
пазычанае  Саветамі  ў
амэрыканскіх  анархі
стаў,  1  траўня  было
штучным  камуністыч
ным святам. Гэта стала

ясна адразу па распад
зе СССР. З кожным го
дам  у  былых  савецкіх
рэспубліках (за выклю
чэннем, мабыць, Расіі)
усё меней людзей вы
ходзяць у гэты дзень на
дэманстрацыі.   Кіраўні
цтва  Беларусі  іх  ня
надта  вітае.  Акрамя
таго,  няма  ні  салідар
насці, ні працоўных як
класу. Грамадства рас
палася на асобныя гру
пы “па інтарэсах”. Нех
та  настальгуе  ў  гэты
дзень  па  камунізме  і
Сталіне, нехта едзе на
“соткі”. А нехта сумяш
чае  абодва  гэтыя  за
няткі з выпіўкай.

МАКСІМ ПЕШКА

А Б Е З Г А Л О Ў Л Е Н У Ю
СКУЛЬПТУРУ  з фран-
тона Палаца прафсаю-
заў здымаюць з дапамо-
гай крана, Мінск, 28 кра-
савіка 2008 году.

